	Пув кор.

 Ывла вылын кос му тöлысь. Валя ыджыдджык чойыскöд мунiсны вотны вöрö пув кор.

 - Чойö, мыйла колö пув корйыс?

 - Валя, сiйö бурдöдö ангинаысь, вöрк висьöмысь, юр висьöмысь. Вöчöны пув корйысь чай да юöны.

 - Кор ещö локылам пув корлаыд?

 - Сёр арын, кор пувлöн тусьясыс лоасны сьöдгöрдöсь.

 - Мыйла сэки?

 - Пув корйын лоас уна витамин.

 Вотiсны ыджыд кöрзина тыр пув кор да котöртiсны гортас.

вотны – собирать

вöрк – почки (орган)

тусьясыс – ягоды

котöртiсны - побежали

	Душник турун.

 Юля мамыскöд пуксисны юны чай. Юля аддзылiс, кыдзи мамыс пуктiс чайникö кутшöмкö турун.

 - Мамö, кутшöм турун пуктiн чайö?

 - Тайö душник турун, сiйöн бурдöдчöны. Медым душник турунын вöлi уна витамин, сiйöс чукöртöны кос поводдя дырйи, дзоридзалiгöн.

 - Мам, кöнi быдмö тайö туруныс?

 - Юля, дерт жö, миян йöрын, муяс вылын, оланiнъяс дорын.

 - А мыйысь сiйö бурдöдö?

 - Душник турун бурдöдö юр, горш да пинь висьöмысь. Отсалö пемöсъяслы рушку висьöмысь.

 - Мамö, меным тшöтш кисьты душник туруна чайтö.
кутшöмкö – какую-то
дзоридзалiгöн – во время цветения

миян йöрын – на нашем участке

горш – горло

рушку – живот

кисьты - налей

